
				এই পাতাটির মুদ্রণ সংশোধন করা প্রয়োজন। 
A R 빠-f5
রাজনৈতিক সমস্যা উপস্থিত হউক না কেন, তাহাতে র্তাহার অভিমত জিজ্ঞাসা করা হইত।
১৮৭৯ খ্ৰীষ্টাব্দে গুরুদাসবাবু অনারারি প্রেসিডেন্সী ম্যাজিষ্ট্রেট পদে নিযুক্ত হন। কিছুদিন তিনি কলিকাতার মিউনিসিপাল কমিশনারও ছিলেন। ১৮৮৭ খ্ৰীষ্টাব্দে গুরুদাসবাবু বঙ্গীয় ব্যবস্থাপক সভার সভ্য হন। ১৯০৪ খ্ৰীষ্টাব্দে গুরুদাসবাবুকে ভারত গবৰ্ণমেণ্ট ‘স্যার” উপাধিভূষণে ভূষিত করেন। স্যর গুরুদাস একজন অকপট হিন্দু হইলেও তিনি আবশ্যকীস্থলে সমাজ-সংস্কারের প্রয়োজনীয়তা অস্বীকার করিতেন না । প্ৰাতঃস্মরণীয় বিদ্যাসাগরমহাশয় বিধবা-বিবাহ প্ৰচলন করিতে চেষ্টা করায় হিন্দুসমাজ তাহাকে পরিবর্জন করে। গুণগ্ৰাহী মহাত্মা গুরুদাস কিন্তু তঁহার মায়ের শ্রাদ্ধে বিদ্যাসাগর মহাশয়কে নিমন্ত্রণ করিয়াছিলেন । বিদ্যাসাগর মহাশয় মাতৃভক্তির চরম উদাহরণস্থল ছিলেন, গুরুদাসবাবুও মাতাকে সাক্ষাৎ পরমেশ্বরীর ন্যায় ভক্তি করিতেন। কাজেই বিদ্যাসাগর মহাশয় গুরুদাসবাবুর প্রতি বিশেষ আকৃষ্ট ও র্তাহার গুণে বিমুগ্ধ হইয়াছিলেন।
স্যর গুরুদাসের বদান্যতাও যথেষ্ট ছিল, কিন্তু তঁাহার দক্ষিণ হস্ত যাহা দিত। ঊর্তাহার বামহস্ত তাহা জানিতে পারিত না । তিনি বহু দরিদ্র ছাত্রকে সাহায্য করিতেন। প্রার্থী হইয়া তাহার নিকট কেহ যাইলে বিফল-মনোরথ হইয়া ফিরিয়া আসিত না । তিনি সহরের অনেক দাতব্য প্ৰতিষ্ঠানের সহায়ক ছিলেন। স্যর গুরুদাস কখনও কাহাকেও এক পয়সা ধার দিতেন না, কিন্মা কাহারও নিকট এক পয়সা ধারা’ করিতেন না। এক সময়ে মুর্শিদাবাদের নবাব নাজিমের কুড়ি হাজার' টাকার প্রয়োজন হয়। গুরুদাসবাবু ঐ টাকা দিতে পারেন-ইহা মনে করিয়া নবাদের প্রাইভেট সেক্রেটারী মিঃ ফাঁকসা গুরুদাসের নিকট যাইয়া প্ৰস্তাব করেন যে, আপনি যদি এই কুড়ি হাজার টাকা ধারা

